
N A C R T           
 
      Na osnovu člana 24. stav 1. tačka c) Ustava Tuzlanskog kantona («Službene novine 
Tuzlansko-podrinjskog kantona», broj: 7/97 i 3/99 i «Službene novine Tuzlanskog kantona», 
broj: 13/99, 10/00, 14/02, 6/04 i 10/04), na prijedlog Vlade Tuzlanskog kantona, Skupština 
Tuzlanskog kantona, na sjednici održanoj ___________ 2011. godine, donosi 
 

Z A K O N 
O IZMJENAMA I DOPUNAMA ZAKONA O MINISTARSTVIMA I DRUGIM 

ORGANIMA UPRAVE TUZLANSKOG KANTONA 
 

Član 1. 
 

      U Zakonu o ministarstvima i drugim organima uprave Tuzlanskog kantona («Službene 
novine Tuzlanskog kantona», broj: 17/00, 3/01, 12/03, 10/05 i 3/08), u članu 5. tačka 10. i 11. 
mijenjaju se i glase: 
      «10. Ministarstvo za rad, socijalnu politiku i povratak, 
        11. Ministarstvo razvoja i poduzetništva,».   
 

Član 2. 
 
      U članu 8. stav 1. alineja 27., briše se, a alineje 28. i  29. postaju alineje 27. i 28. 
      U članu 8. stav 2. i 3., brišu se. 

 
Član 3. 

 
      Član 15. mijenja se i glasi: 

«Član 15. 
 
      Ministarstvo za rad, socijalnu politiku i povratak vrši upravne i druge stručne poslove koji 
se odnose na: 

- obezbjeđivanje primjene najviših standarda ljudskih prava i sloboda utvrđenih     
međunarodnim aktima, ustavima i zakonima u oblastima iz nadležnosti Ministarstva; 

- radne odnose i zaštitu zaposlenika kao i prava nezaposlenih lica u skladu sa zakonom;  
- vođenje registra zaključenih kolektivnih ugovora o radu za područje Kantona; 
- zaštitu na radu u skladu sa zakonom; 
- socijalnu zaštitu, zaštitu civilnih žrtava rata i zaštitu porodica sa djecom u skladu sa 
      zakonom; 
- razvoj i unaprijeđenje socijalne zaštite u jedinstvenom sistemu socijalne djelatnosti; 
- nadzor nad radom ustanova u oblasti socijalne zaštite; 
- koordinaciju i rad humanitarnih organizacija u skladu sa zakonom; 
- vođenje registra ustanova socijalne zaštite za područje Kantona; 
- planiranje povratka i repatrijaciju na području Kantona; 
- utvrđivanje prioriteta za obnovu i izgradnju objekata i naselja za smještaj prognanih 

lica i izbjeglica - povratnika; 
- prikupljanje i obradu podataka o prognanim, izbjeglim i raseljenim licima i stvaranje 

uslova za njihov povratak; 
- planiranje osnovnih potreba stanovništva koje obezbjeđuju održivi povratak i 

predlaganje Vladi iznosa potrebnih sredstava za te namjene; 
- praćenje realizacije sredstava namijenjenih za obezbjeđenje uslova za povratak 

stanovništva i podnošenje odgovarajućih izvještaja; 
- ostvarivanje saradnje sa nadležnim organima i institucijama u Bosni i Hercegovini, 

kao i međunarodnim organizacijama, u cilju realizacije planiranog povratka prognanih 
i izbjeglih lica; 



- pripremanje nacrta zakona i drugih propisa iz nadležnosti Ministarstva; 
- rješavanje o upravnim stvarima iz nadležnosti Ministarstva; 
- vršenje drugih poslova, u skladu sa zakonom i drugim propisima.» 
 

 Član 4. 
 
      Član 16. mijenja se i glasi: 

«Član 16. 
 
      Ministarstvo razvoja i poduzetništva vrši upravne i druge stručne poslove koji se odnose 
na: 

- obezbjeđivanje primjene najviših standarda ljudskih prava i sloboda utvrđenih 
međunarodnim aktima, ustavima i zakonima u oblastima iz nadležnosti Ministarstva; 

- ostvarivanje saradnje sa resornim ministarstvima u Kantonu i Federaciji BiH, u cilju 
izrade i utvrđivanja koncepta i programa razvoja i poduzetništva; 

- koordinaciju rada sa resornim ministarstvima u Kantonu, stranim vladinim i 
nevladinim organizacijama čija se djelatnost odnosi na razvoj, poduzetništvo i 
poduzetničku infrastrukturu; 

- usklađivanje aktivnosti i pružanje pomoći općinama u izradi programa razvoja i 
poduzetništva; 

- usmjeravanje i praćenje realizacije projekata razvoja i poduzetništva koje realizuju 
međunarodne organizacije; 

- učestvovanje u izradi i provođenju strategije razvoja Kantona, Federacije BiH i države 
BiH. 

- pripremanje odluka u okviru ekonomske politike za poticanje privrednog i društvenog 
razvoja Kantona u saradnji sa resornim ministarstvima Kantona; 

- sistemsko podsticanje razvoja poduzetništva; 
- praćenje stanja i informisanje Vlade o kretanjima u oblasti propisa i standarda za 

uključivanje u procese evropskih integracija, transfera tehnologije i znanja; 
- pripremanje nacrta zakona i drugih propisa iz nadležnosti Ministarstva; 
- izrada stručnih analiza i izvještaja; 
- davanje stručnih mišljenja, objašnjenja i uputstava; 
- rješavanje o upravnim stvarima iz nadležnosti Ministarstva; 
- vršenje drugih poslova, u skladu sa zakonom i drugim propisima.» 

 
Član 5. 

 
      U članu 17a., stav 2. mijenja se i glasi: 
      «Samostalne upravne organizacije su Kantonalni zavod za pružanje pravne pomoći i 
Pedagoški zavod Tuzlanskog kantona.» 
 

Član 6. 
 

      Iza člana 18b., dodaje se član 18c., koji glasi: 
 

«Član 18c. 
 

      Pedagoški zavod Tuzlanskog kantona vrši stručne i druge poslove koji se odnose na: 
- utvrđivanje prijedloga koncepcija odgojno-obrazovnih ustanova, nastavnih planova i 

programa, pedagoških standarda, normativa, opreme, nastavnih sredstava i učila za 
ustanove predškolskog, osnovnog i srednjeg obrazovanja i domove učenika; 

- stručno-pedagoški nadzor nad organizacijom rada odgojno-obrazovnih ustanova; 



- uži stručni nadzor nad radom odgajatelja, nastavnika, stručnih saradnika i saradnika 
kao i nadzor nad izvođenjem praktične nastave učenika u pravnim licima i kod lica 
koja samostalno svojim radom obavljaju djelatnost; 

- praćenje, analiziranje i unapređivanje svih oblika odgojno-obrazovnog rada u oblasti 
predškolskog, osnovnog i srednjeg odgoja i obrazovanja; 

- organizovanje i izvođenje stručnog usavršavanja odgajatelja, nastavnika, stručnih 
saradnika i saradnika u odgojno-obrazovnim ustanovama koji neposredno ili posredno 
učestvuju u odgojno-obrazovnom procesu; 

- poboljšanje nastavne prakse i uvođenje inovacija u nastavni proces; 
- inoviranje, praćenje i vrednovanje provođenja programa obrazovanja i obuke odraslih; 
- davanje stručnih mišljenja o projektima i programima iz oblasti obrazovanja; 
- izradu prijedloga kataloga stručnog usavršavanja zaposlenika u predškolskim 

ustanovama, osnovnim i srednjim školama; 
- organizovanje jedinstvenog odgojno-obrazovnog informacionog sistema za 
      područje Kantona; 
- stvaranje baze podataka u cilju evaluacije obrazovnih procesa i izrade izvještaja;  
- ostvarivanje potpune i samostalne saradnje, sa organima uprave, zavodima, 

agencijama, visokoobrazovnim ustanovama i institutima, te drugim vladinim i 
nevladinim organizacijama i po potrebi učestvovanje ili formiranje međuresornih i 
interdisciplinarnih tijela, komisija i radnih grupa; 

- obezbjeđivanje ljudskih i infrastrukturnih uvjeta za uključivanje u stalnu mrežu 
međunarodnih obrazovnih istraživanja i učestvovanje u međunarodnim istraživanjima 
(OECD, IEA studija, Vijeće Europe, itd.), usmjeravanje istraživanja na područjima 
koja su strateški važni za Tuzlanski kanton i Bosnu i Hercegovinu; 

- izdavačku djelatnost u okviru svoje nadležnosti; 
- rad na razvojnim istraživanjima u oblasti odgoja i obrazovanja; 
- vršenje drugih poslova, u skladu sa zakonom i drugim propisima.» 

 
Član 7. 

 
      Iza člana 35j., dodaju se članovi 35k., 35l., 35m. i 35n., koji glase: 
 

„Član 35k. 
 

      Pedagoški zavod Tuzlanskog kantona počinje sa radom kao samostalna upravna 
organizacija danom imenovanja direktora tog zavoda, a istog dana prestaje sa radom 
Pedagoški zavod kao upravna organizacija u sastavu ministarstva. 
      Direktor Pedagoškog zavoda Tuzlanskog kantona, dužan je donijeti Pravilnik o  
unutrašnjoj organizaciji te organizacije u roku od 30 dana od dana njegovog imenovanja. 
  

Član 35l. 
       
      Od dana stupanja na snagu ovog zakona: 
      - Ministarstvo za rad i socijalnu politiku nastavlja sa radom kao Ministarstvo za rad, 
socijalnu politiku i povratak, a 
      - Ministarstvo za obnovu, razvoj i povratak nastavlja sa radom kao Ministarstvo razvoja i 
poduzetništva.   
 

Član 35m. 
 

      Rukovodioci kantonalnih organa uprave i upravnih organizacija, čiji se nazivi odnosno 
status i /ili nadležnosti mijenjaju, dužni su donijeti nove ili izmijeniti postojeće pravilnike o 
unutrašnjoj organizaciji tih organa i organizacija, u roku od 30 dana od dana stupanja na 
snagu ovog zakona. 



 
Član 35n. 

 
      Po donošenju pravilnika iz članova 35k i 35m. ovog zakona, u naknadnom roku od 30 
dana izvršit će se preuzimanje zaposlenika, sredstava i opreme, dokumentacije, arhive i 
drugog, u skladu sa ovim zakonom i drugim propisima.»   
 
 

Član 8. 
 

      U roku od 30 dana od dana stupanja na snagu ovog zakona izvršit će se usklađivanje 
kantonalnih zakona i drugih kantonalnih propisa sa odredbama ovog zakona.  
 

Član 9. 
 
      Ovaj zakon stupa na snagu osmog dana od dana objavljivanja u «Službenim novinama 
Tuzlanskog kantona». 
 
 
 
 
 
         Bosna i Hercegovina                                                              Predsjednik 
Federacija Bosne i Hercegovine                                     Skupštine Tuzlanskog Kantona 
       TUZLANSKI KANTON 
                  Skupština                                                                 Bajazit Jašarević, v.r. 
 
Broj: ________________ 
Tuzla,  ____ 2011. godine 
 


